
ABSTRAK 

 

 

Kajian ini menilai berkaitan Tahap Kepuasan Penonton Terhadap Pawagam LFS 

Cinemas Summer Mall, Kota Samarahan, Sarawak  dengan merungkai bagaimana tahap 

kepuasan penonton di pawagam dapat memberi maklum balas yang baik dari penonton 

itu sendiri serta usaha dalam menarik lebih ramai penonton untuk pergi menonton di 

pawagam dalam keadaan kehendak penonton sendiri dan bukan kerana paksaan sama 

ada penonton tempatan mahupun pelancong asing.  Di akhir penyelidikan, di harapkan 

dapat memberi pencapaian yang baik dalam tahap kepuasan penonton di pawagam 

dengan penambahan penonton yang semakin ramai serta dapat membantu dalam 

meningkatkan industri filem di negara kita. 

ABSTRACT 

 

 

Satisfaction evaluate research related to audience LFS Cinemas Summer Mall, Kota 

Samarahan to unravel how satisfied the audience in the cinema can give good feedback 

from the audience itself and efforts to attract more viewers to go watch at the cinema in 

a state requirement the audience itself and not because of coercion, whether local or 

foreign tourist audience. At the end of  investigation, our expected to deliver a good 

performance in the cinema audience satisfaction with the addition of more and more 

viewers  can help to improve the film industry in our country. 

BAB 1 

 

PENGENALAN 

 

1.1 LATAR BELAKANG KAJIAN 

Industri Cinema merupakan sebuah tayangan yang memaparkan seni dan nilai estetika filem 

dalam bentuk seluloid yang dapat memartabatkan bangsa yang mencipta. Dalam 

penciptaannya, penggunaan imej bergerak di atas skrin atau juga lebih dikenali sebagai layar 

perak. Pembikinannya juga bergantung kepada teori seperti teori penggambaran, teori falsafah 

persembahan dan teori cita rasa penonton itu sendiri (Aimi Jarr, 2009). 

Berlainan pula dengan wayang gambar, di mana wayang gambar telah menjadi tarikan sejak 

zaman dahulu kala lagi. Dalam Utusan Melayu bertarikh 5 Ogos 1908, yang merupakan berita 

pertama dan iklan pertunjukan wayang gambar di panggung “Alhambra”, antara lain 

dinamakan sebagai “wayang gambar” yang mana telah menjadi penggeli hati yang terlebih 

bagus dan terang dalam dunia (Wan Abdul Kadir, 1988).  

Seterusnya, zaman kegemilangan dunia perfileman atau “cinema” di Malaysia bermula apabila 

tamatnya Dunia Perang ke-2, seorang pelakon dan pengarah filem, iaitu P.Ramlee yang mula 

bergiat dalam menjadi “pemimpin industri” dunia perfileman Melayu dari tahun 1950-an 

sehingga tahun 1960-an di bawah naungan Shaw Brother yang berpusat di Hong Kong pada 

ketika itu (Kementerian Kebudayaan, Kesenian dan  Warisan Malaysia, 2005). 

Dalam Industri filem Malaysia pula, merupakan sebuah industri yang dianggap kecil yang 

dapat memberikan keperluan 27.5 juta populasi rakyat Malaysia. Dalam konteks globalisasi, 

pasaran tempatan yang kecil ini merupakan cabaran yang perlu dihadapi oleh pihak kerajaan 

dalam mempromosikan industri ini dengan potensi ekonomi yang terbaik sebagai salah sebuah 

cabang dalam industri kreatif. Di Malaysia juga, filem dianggap sebagai cabang kerajaan dan 

dengan itu filem mesti berfungsi selaras dengan kehendak kerajaan (Fauziah Kartini dan Raja 

Ahmad Alaudin, 2003).  

Dengan kemasukan filem–filem daripada luar terutamanya Hollywood, industri perfileman 

terpaksa bergelut untuk merebut perhatian khalayak memandangkan khalayak lebih 

menggemari filem–filem daripada produksi luar berbanding tempatan. Salah satu cara yang 

boleh digunakan oleh pihak kerajaan adalah dengan mempromosikan filem tempatan ke 

pasaran antarabangsa. Dalam usaha berterusan membangunkan industri filem, kita harus 

semakin membuka mata bahawa filem bukan sahaja hanya berkisar kepada tayangan di 

panggung (Azharul Azmir Kamarulzaman, 2012). 

Kesungguhan para penggiat seni boleh dikatakan tidak sia-sia. Hal  ini demikian kerana, 

dalam Utusan Bernama Media bertarikh 29 Mac 2013 memberitahu bahawa industri filem 

tempatan yang telah menyaksikan banyak pencapaian sejak filem Melayu pertama iaitu  “Laila 

Majnun” yang diterbitkan sejak  80 tahun yang lepas, kini dikatakan berada di ambang era 

kelahiran semula. Pengarah Promosi dan Pemasaran Perbadanan Kemajuan Filem Nasional 

(FINAS) Abdul Kalid Maulod memberitahu bahawa industri filem tempatan kini menyaksikan 

banyak perkembangan yang memberangsangkan. 

Dalam akhbar Bernama Media bertarikh  29 Mac 2013 memberitahu bahawa, bukan sahaja 

bilangan filem terbitan karyawan Malaysia terus meningkat, bahkan juga pengiktirafan bagi 

mereka  dengan sejumlah 73 buah filem telah, ditayangkan di pawagam sepanjang tahun lepas 

berbanding 49 filem pada tahun 2011, 39 filem pada tahun 2010 dan 27 filem pada tahun 

2009. Dalam pada itu, pengiktirafan antarabangsa bagi mereka juga menunjukkan peningkatan 

dari segi kualiti dan kemasukan ekonomi negara.  

Dalam kajian yang dipilih, lokasi pilihan sebagai kajian pengkaji adalah berkenaan dengan 

pawagam dan pengkaji telah memilih pawagam Lotus Five Star Cinemas (LFS Cinemas) yang 

bertempat di Summer Mall Kota Samarahan, Sarawak.  Lotus Five Star Cinemas merupakan 

sebuah rangkaian pawagam yang telah berkembang pesat di Malaysia. Lotus Five Star 

Cinemas mula bertapak di Malaysia pada tahun 1980-an.  

Manakala Lotus Five Star Cinemas di Kota Samarahan pula, mula beroperasi pada 24 April 

2014 di mana, pawagam ini merupakan pawagam kedua terbesar di negeri Sarawak yang 

mempunyai kapasiti tempat duduk keseluruhannya  iaitu sebanyak 2,038 tempat duduk 

disediakan. LFS Cinemas mempunyai 25 cawangan pawagam di Malaysia, di antaranya ialah 

bertapak di Seremban(7 cawangan) Kuala Lumpur(6 cawangan), Selangor(1 cawangan), Pulau 

Pinang(3 cawangan), Kedah(1 cawangan) Perak(4 cawangan), Johor(1 cawangan) dan 

Sarawak(2 cawangan). 

 

1.2 PENYATAAN MASALAH 

Pertumbuhan filem yang pesat serta sambutan penonton yang amat menggalakkan telah 

memberi ilham kepada tertubuhnya pawagam secara meluas. Secara tidak langsung telah 

menyebabkan faktor  utama kepada kemunduran terhadap seni  pentas bangsawan. Filem yang 

mempunyai pelbagai corak dengan popularitinya dan gaya  yang tersendiri. Dalam inovasi  

serta kemajuannya bergantung kepada perubahan teknik yang senang tiasa berbeza–beza. 

Tayangan filem di pawagam dapat memberi  penilaian terhadap tahap kepuasan kepada 

penonton di samping membolehkan mereka bersiar–siar menikmati hiburan dengan pilihannya 

yang tersendiri (Jamil Sulung, 1973). 


